
13. ብቸኝነት በመሪነት አገልግሎት ውስጥ 
የሰዎች የእርስ በእርስ ትግል ወደፊት አያስኬድም 

ከመጽሐፍ ቅዱስዎ ይህንን ጥቅስ ያንብቡ  
ዘጸ 18, ሮሜ 16. 
 
የማስታወሻ ጥቅስዎን ይመልከቱ  
ድካማቸው መልካም ዋጋ አለውና አንድ ብቻ ከመሆን ሁለት መሆን ይሻላል። 
ቢወድቁ አንዱ ሁለተኛውን ያነሣዋልና አንዱ ብቻውን ሆኖ በወደቀ ጊዜ ግን የሚያነሣው ሁለተኛ የለውምና 
ወዮለት። 
ሁለቱም በአንድነት ቢተኙ ይሞቃቸዋል አንድ ብቻውን ግን እንዴት ይሞቀዋል? 
አንዱም አንዱን ቢያሸንፍ ሁለቱ በፊቱ ይቆማሉ በሦስትም የተገመደ ገመድ ፈጥኖ አይበጠስም።  
መክ 4.9-12. 
 
በመቀጠል ስለዚህ ነገር ይነጋገሩ  
አንድን ነገር በተናጥል ከመስራት ይልቅ ሁለት ሆኖ መስራት የተሻለ አፈጻጸም እንዳለው ያያችሁትን 
ነገር ተወያዩ፡፡ 
 
አስቀድሞ መደረግ ያለበት ነገር  
የገመድ ጉተታ ውድድር በቤተክርስቲያን፤ትምህርት ቤቶች፤መጠጥ ቤቶች እና ሌሎችም መሀከል 
አዘጋጁ፡፡ቡድኖች እንዴት በህብረት እንደሚጎትቱ ተመልከቱ፡፡ 
 
የተጻፈ የዲፕሎማ ስራ  
ኢየሱስ ሐዋሪያትን ለምን ሁለት ሁለት አድርጎ እንደላከ የሚያስረዳ አንድ ገጽ ጻፍ፡፡ 
 
ይህንን ቁጥቅ ቃል በቃል አሰላስል ፤ ዘኡ 11.14-17. 
 
የጋራ የሆነ እና በመሪነት ውስጥ ገና በሚገባ ያልተነገሩ ችግሮች መሀከል አንዱ የብቸኝነት ህመም 
ነው፡፡አንዳንድ አገልጋዮች ምንም አይነት ጓደኛ ወይም የስራ አጋር የላቸውም ምክንያቱም ምናልባት 
በመጽሐፍ ቅዱስ ትምህርት ቤት ውስጥ አገልጋይ ከማንኛውም ሰው መለየት አለበት ብለው 
አስተምረዋልና፡፡በተቃራኒው ግን መጽሐፍ ቅዱስ በህብረት በመስራት ውጤታማ የሆኑ ጠንካራ 
ምሳሌዎችን አስቀምጦልና፡፡ 

የጳውሎስ ሐዋሪያዊ ቡድን 

እሱ ሁለት ሰዎች ሆነው እንዲሔዱ በማድረግ ጀመረ፤ነገር ግን በመቀጠል ትልቅ ዓለም አቀፋዊ ቡድን 
እና በሮም ተስማሚ መጠን ያለው ቡድን ነበረው፡፡ሐዋ 13.1-4; 20.4; 16.1-10; ሮሜ 16.10-16. 

ሐዋሪያ ወይስ ሐዋሪያዊ?  

ሐዋሪያዊ ቡድኖች ሐዋሪያ መሆን የለባቸውም፡፡ነግር ግን ሐዋሪያዊ መሆን ይኖርባቸዋል እንዲሁም 
በእግዚአብሔር መጠራት እና መደራጀት አለባቸው፡፡ለጳውሎስ መጓዝ ታላቅ ነገር ነው፤ነገር ግን 
ለአንጾኪያው ቡድን በከተማይቱ የሚደረግ ሰፊ አገልግሎት ነው፡፡በጳውሎስ ቡድን ውስጥ እንደ በርናባስ 
እና ሲላስ ያሉ ልምድ ካላቸው አገልጋዮች ጋር ወጣቶች የሆኑ እንደ ጢሞቴዎስ እና ዮሐንስ 
ማርቆስ፤ዶክተር ሉቃስ፤በጸሎት የሚማልደው ኤጳፍራ ያሉ አገልጋዮች ሰፊ የሆነ የተለያዩ አይነት 
የሰዎችን ስብጥር ታገኛላችሁ፤ቆላ 4.12, መልዕክተኛው ቲኪቆስ, ኤፌ 6.21, ጠበቃው ዜማስ እና 
የመጠለያ ካምፑ ሰባኪ አጵሎስ፤ቲቶ 3.13.ቡድኖቹ ሰዎች በእግዚአብሔር ዘንድ ያላቸውን ፍጻሜ 
ስላገኙና እና ኃላፊነት  ስለተሸከሙ ይቀየራሉ፡፡አንዳንዶቹ ሲቀላቀሉ ሌሎች ደግሞ ይላካሉ፡፡ሁሉም 

በመጀመሪው ጊዜ አይላኩም! ሐዋ 15.38; 2 ጢሞ 4.11.  
   

የቡድን መርሆች 

እግዚአብሔር እራሱ የቡድን መልካም ምሳሌ ነው፤ምክንያቱም አብ፤ወልድ እና መንፈስ ቅዱስ የተለያየ 
ሚና ቢኖራቸውም ፍጹም በሆነ ውህደት በህብረት ይሰራሉ፡፡ዘፍ 1.26; 3.22; 11.7; ኢሳ 6.8; ማቴ 3.16-
17. 

ኢየሱስ ቡድን መስርቷል  

እሱ ቡድንን የመሰረተው ከአባቱ ጋር በጸሎት ምሽት ከተመካከረ በኋላ ነው፤በመቀጠልም ጠራቸውና 
ለእያንዳንዳቸው ስልጣን እና ስጦታ ሰጣቸው፡፡ሉቃ 6.12-15, ማቴ 10.1.  
እሱ እያንዳንዱን በስም ያውቃቸዋል እንዲሁም ሁለት ሁለት አድርጎ ላካቸው፡፡ማቴ 10.2, 5; ሉቃ 
10.1.  
ቤተክርስቲያን በጴንጤ ቆስጤ ቀን በተመሰረተች ጊዜ ሐዋሪያት የመረጡት በህብረት መሥራትን ነበር፡፡ 
 

የዘፍጥረቱ መርህ 
የቡድን ስራ አስፈላጊነትን የእግዚአብሔርን ትኩረት ከሳበውን የባቢሎን ግንብ ግንባታ ማየት 
ትችላላችሁ፡፡ዘፍ 11.1-9. ሰዎች በህብረት የሚሰሩት ከእግዚአብሔር ሀሳብ ውጪ ለሆነ ዓላማ ቢሆንም 
የአንድነት እና አንድ ቋንቋ የመናገር ኃይልን መገንዘብ ትችላላችሁ፡፡ያ ማለት ለነሱ የማይቻል ነገር 
አልነበረም፡፡ዘፍ 11.1-6; መዝ 133. 
 

የመክብቡ መርህ 
የሰለሞን ጥበብ እንዲህ ይላል አንድ ብቻ ከመሆን ሁለት መሆን ይሻላል።በሦስትም የተገመደ ገመድ ፈጥኖ 
አይበጠስም። መክ 4.9-12. ከዓመታት በፊት አንድ ሰው ሁለት ፈረሶችን በተናጥል ለየብቻቸው 
ከማሰራት አንድ ላይ አድርጎ በመጥመድ ማሰራት የተሻለ ማረስ እና አቅም እንደሚኖራቸው 
ተረዳ፡፡አሁን ይህ በአንድነት መስራት በተናጥል ከመስራት የተሻለ አፈጻጸም እንዳለው በሚገባ የታወቀ 
ነው፤ሳይነርጂ ተብሎም ይጠራል፡፡ሁለት ሰዎች ከኢየሱስ ጋር ሆነው ለወንጌል ሥራ ሲወጡ በእርግጥ 
በጣም የተሸለ ነው፤በሦስትም የተገመደ ገመድ ፈጥኖ አይበጠስምና።  
 

የራስን ቡድን መምረጥ 
ይህ መርህ የመጣው ሙሴ አማቱ የሆነው ዮቶር መልካም ምክርን እስከሚለግሰው ድረስ የተለመደው 
የስራ ብዛት እና ድካም አመራር ችግር ነበረበት፡፡ ዮቶር የሙሲ ሚና እንደመሪ ~  
   

ህዝቡን በእግዚአብሔር ፊት መወከል 
ህዝቡን ማስተማር  
ለህዝቡ ምሳሌ መሆን ዘጸ 18.13-20.ነው አለ፡፡ 

 
ሙሴ አቅም ያላቸውን፤እግዚአብሔርን የሚፈሩ፤ታማኝ የሆኑ፤በህብረት የሚሰሩ፤የስራ ጫናን የሚጋሩ 
ሰዎች እንዲመርጥ ተነገረው፡፡ጥቅሙ ሙሴን ከድካም አሳረፈው ህዝቡም ደስተኛ ሆነ፡፡ዘጸ 18.21-26.  
 
ሙሴ እንደ አንዳንድ ሐዋሪያት ሁልጊዜ በፍጥነት አይማርም ነበር፤አንዳንዴም ለብቻው ይሰራ ነበር 
በድካም ውስጥ ሆኖ እና እጅግ ዝሎ ይሞት ዘንድ ጸልዮ ያውቃል፡፡ 
 
እግዚአብሔር ዛሬም እንደገና እንዲህ ይላል የምታውቋቸውን እና ደስተኛ የሆኑባቸውን፤ከእናንተ ጋር 
የሚሆኑትን ሰዎች ሰብስባችሁ ቡድን መስርቱ ይላል፡፡ዘኡ 11.13-18.  

ታማኝ ሰዎችን ምረጡ 

ምክንያቱም የመሪነት መንፈስን ይወስድና በቡድን መሀከል ያፈሰዋል፡፡ስለዚህ ሁላችን የመሪነት ራዕይ 
መጠማት አለብን፤አለበለዚያ ትከፋፈላላችሁ ያ ማለት 2 ራዕይ ይኖራችኋል ማለት ነው፡፡ለራሳቸው 
ጥቅም የማይቆሙ ታማኝ ሰዎች አሉላችሁ፤ኢየሱስ በተለይ የሚረዱት ሦስት ደቀመዛሙርት 
ነበሩት፡፡ኤልሳ ኤሊያስ የሚለውን ይሰማ ነበር፡፡ "አልተውህም," የሔብሮኑ ዳዊት ታማኝ ሰዎችን ፈልጎ 
ሦስት ጥያቄዎችን ጠየቃቸው፤ 
 

በሰላም መጣህ?  
ልትረዳኝ መጣህ?  
ከእኔ ጋር ልታብር ወይስ ልትከዳኝ መጣህ? 1 ዜና 12.17-18.  

 

የቡድን እድገት 
የቡድን ህይወት የሚጀምረው ከእያንዳንዳችን ነው፤መሪ እና ባለራዕይ ከሆኑ ሰዎች ጋር አብሮ 
በመስራት፡፡በመቀጠልም እርስ በእርስ ከመሪዎች ጋር በመቆራኘት እና እርስ በእርስ በአንድነት 
በመሆን፤ነገር ግን አደጋው የሚመጣው አንዱ ቡድን በትእቢት ራሱን ያለማንም ድጋፍ መስራት 
እንደሚችል ካሰበ ነው፡፡የሱ ያለዝግጅት መውጣት ቡድኑን፤የወደፊት እጣ ፈንታውንና ታማኝነቱን 
ያዳክመዋል፡፡ሐዋሪያዊ መሰረት ያላቸው እናት ቤተክርስቲያናት ወደ ከተማ እና ዓለም ሐዋሪያዊ ቡድን 
ለአገልግሎት ይልካሉ፤ያ የአዲስ ኪዳን ወንጌልን የማሮጥ መንገድ ነው፡፡ከዛ የተሸለ ማድረግ ትችላለህን ? 
 

ለዓለም የሚደረግ የጸሎት ቤት  
ለሰሜን ኮሪያ 

Operation World page 334 
26,000,000 እስያዊ ህዝቦች, የተገለለች አገር, ልትወድቅ የተቃረበች ናት  
68% እምነት የለሽ, 30% ሻማኒዝምን ይከተላሉ  
በአንድ ወቅት መነቃቃት ውስጥ ነበረች,አሁን 0.4% አማኞች ናቸው 

